
SXO‘JALIK YURITUVCHI 

SUBYEKTLAR O‘RTASIDAGI 
MUDDATI O‘TGAN 
QARZDORLIKLAR 
MUAMMOSINING MAQBUL 
YECHIMLARINI TOPISHNING 
ZARURATI

Annotatsiya: Ushbu  maqolada bugungi kunda muddati o‘tgan qarzdorliklar muammosiga duchor bo‘lgan xo‘jalik subyekt
larining sonini oshib borayotganligi, muddati o‘tgan qarzdorliklarga doir axborotlarning hajmini ham oshishiga sabablar 
o‘rganilgan. Bundan tashqari, ushbu muammoning amaliy yechimlari nazariy asoslar bilan berilgan.

Kalit so‘zlar: Kalit so‘zlar: xo‘jalik yurituvchi subyektlar o‘rtasidagi muddati o‘tgan qarzdorliklar; muddati o‘tgan debitorlik 
va kreditorlik qarzlarining joriy holati.
Abstract: In this article, the reasons for the increase in the number of economic entities facing the problem of overdue 
debts and the increase in the amount of information about overdue debts are studied. In addition, practical solutions to 
this problem are given with theoretical foundations.

Key words: overdue debts between business entities; current status of overdue receivables and payables.
Аннотация: В данной статье изучаются причины увеличения количества субъектов хозяйствования, столкнув
шихся с проблемой просроченной задолженности, и увеличения количества информации о просроченной задол
женности. Кроме того, даны практические решения этой проблемы с теоретическим обоснованием.

Ключевые слова: просроченная задолженность между субъектами хозяйствования; текущее состояние просро
ченной дебиторской и кредиторской задолженности; этапы обработки информации о текущем состоянии просро
ченной задолженности, взаимосвязанние пары участников неплатежей.

K I R I S H
Iqtisodiyot – insoniyat uchun muhim ahamiyatga ega bo‘lgan murakkab tizimlardan biri hisoblanadi. Iqti

sodiyotni qay darajada rivojlanganligi va aholining turmush darajasi bevosita birbiriga  bog‘liq bo‘lgan ko‘rsat
kichlardir. Iqtisodiyotni uzluksiz taraqqiy etishini ta’minlash va uni keyingi rivojlanish boskichiga olib chiqish 
uchun esa har bir davlat o‘zining makroiqtisodiy muammolarini maqbul yechimlarini topishga intilishi lozim. 

Biroq, bugungi kunda iqtisodiyot nazariyasi ancha rivojlangan bo‘lsada, bir qator muhim makroiqtisodiy 
muammolarning yechimini topishda foydalanish mumkin bo‘lgan nazariy bilimlar hamda iqtisodiy richag va 
mexanizmlar hanuzgacha mavjud emas. Shu sababli ham xo‘jalik yurituvchi subyektlar o‘rtasida muddati o‘tgan 
qarzdorliklar yuzaga kelganda, uning joriy holatini tahlil qilish va bozor tamoyilariga mos keluvchi iqtisodiy 
richag va mexanizmlar yordamida uning maqbul yechimlarini topish iqtisodiy tizim taraqqiyotini ta’minlashda 
beqiyos ahamiyatga ega.

M A V Z U G A  O I D  A D A B I Y O T L A R  S H A R H I
Xo‘jalik yurituvchi subyektlar o‘rtasidagi muddati o‘tgan qarzdorliklarni grafikli ko‘rinishini shakllantirish va 

uni tahlil qilish orqali muammoning maqbul yechimlarni topishga doir mavjud nazariy bilimlarga to‘xtaladigan 
bo‘lsak, ushbu muammoning maqbul yechimlarini topish maqsadida bir qator olimlar, iqtisodchilar tomonidan 
ilmiy izlanishlar olib borilgan. 

Ruzimuradov Shuxrat Xusanovich
O‘zbekiston Respublikasi Markaziy bankining Naqd pul muomalasini 
tashkil etish departamenti bo‘lim boshlig‘i, Toshkent Kimyo xalqaro 
universiteti mustaqil izlanuvchisi

Xususan, D.O. Chuxlansev, A.N. Katulev, G.V. Kolesnik, V.N. Mixeyev, N.N. Kalitkin, A.A. Samarskiy, A.P. 
Mixaylov  va boshqa bir qator iqtisodchi olimlar tomonidan xo‘jalik yurituvchi subyektlar o‘rtasidagi muddati 
o‘tgan qarzdorliklar zanjirsimon ketma-ketligining grafikli ko‘rinishini shakllantirish hamda mazkur grafiklarni 
tahlil qilish asosida muammoni imkon qadar qisqartirish borasida ilmiy izlanishlar olib borilgan. 

Iqtisodchi olim Frenk Dj. Fabotssini ta’kidlashicha: “Kompaniya zarar ko‘rgan holda faoliyat yuritmasada, 
muddati kelgan majburiyatlar bo‘yicha to‘lovlarni o‘z vaqtida amalga oshira olmasligi oqibatida qiyin moliyaviy 
holatga tushib qoladi yoki bankrot bo‘ladi”.

Biroq, ushbu olimlar tomonidan xo‘jalik yurituvchi subyektlar o‘rtasidagi qarzdorliklarni tahlil qilish va 
ularning grafikli ko‘rinishini shakllantirish orqali ushbu qarzdorliklarni qisqartirish bo‘yicha ishlab chiqilgan ilmiy 
takliflar bozor tamoyillariga mos emas hamda nazariy jihatdan to‘liq ifoda etilmagan. Bunda to‘liq shakllantiril
magan hamda nazariy jihatdan asoslab berilmagan taklif va tavsiyalar yordamida xo‘jalik yurituvchi subyektlar 
o‘rtasidagi muddati o‘tgan qarzdorliklarni qisqartirishga erishib bo‘lmaydi. Shuning uchun ham ushbu olimlar 
tomonidan bildirilgan ilmiy tavsiyalar va takliflar bugungi kunga qadar amaliyotga tatbiq etilmagan. 

T A D Q I Q O T  M E T O D O L O G I YA S I
Xo‘jalik yurituvchi subyektlar o‘rtasidagi muddati o‘tgan qarzdorlikka oid tadqiqot ishlarini amalga oshirishda 

ilmiy tadqiqot metodologiyasida keng qo‘llaniladigan usullardan foydalanildi. Sohadagi o‘zgarishlar tenden
siyalarini umumiylikdan individuallikka va aksincha tartibda deduksion yoki induksion usullardan foydalanish 
samara bersa, abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jara-
yonida ana shu ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil 
qilishda esa sintez va tahlil usullarini keng foydalaniladi.

 T A H L I L  V A  N A T I J A L A R
Xo‘jalik yurituvchi subyektlar o‘rtasidagi muddati o‘tgan qarzdorliklar muammosi ham bugungi kunda dun

yodagi barcha davlatlarda eng dolzarb masalalardan biri hisoblanadi. 
O‘zbekiston Respublikasi Prezidenti huzuridagi Statistika agentligining har choraklik byulletenida qayd 

etilgan ma’lumotlarning tahlili 2023yilning 1iyun holatiga korxona va tashkilotlarning (budjet va boshqa noti
jorat tashkilotlar, qishloq xo‘jaligi mahsulotlari ishlab chiqaruvchi korxonalar, fermer va dehqon xo‘jaliklari, 
sug‘urta tashkilotlari, banklar, kichik korxonalar va mikrofirmalardan tashqari):

 debitorlik qarzlari 259 064,8 mlrd.so‘mni (2021yilning mos davriga nisbatan 115 844 mlrd.so‘mga yoki 
80,9 foizga oshgan), muddati o‘tgan debitorlik qarzlari 6 540,5 mlrd.so‘mni (2021-yilning mos davriga nisbatan 
4 138,7 mlrd.so‘mga yoki 172,3 foizga oshgan);

 kreditorlik qarzlari 282 419 mlrd.so‘mni (2021yilning mos davriga nisbatan 119 344,5 mlrd.so‘mga yoki 
73,2 foizga oshgan), muddati o‘tgan kreditorlik qarzlari 7 473,1 mlrd.so‘mni (2021-yilning mos davriga nisbatan 
5 217,4 mlrd.so‘mga yoki 231,3 foizga oshgan) tashkil etgan.

Mazkur qarzdorliklar dinamikasi quyidagi diagrammada keltirilgan(1-rasm).

1-rasm. 2021–2023-yillarning 1-iyun holatiga korxona va tashkilotlarning qarzdorliklari dinamikasi  (mlrd.so‘mda)

Debitorlik qarzi umumiy summasi 

Kreditorlik qarzi umumiy summasi 

shudnan, muddati o‘tgan debitorlik qarzi
shudnan, muddati o‘tgan kreditorlik qarzi

lotlar, qishloq xo‘jaligi mahsulotlari ishlab chiqaruvchi korxonalar, fermer va dehqon xo‘jaliklari, sug‘urta tashki-
lotlari, banklar, kichik korxonalar va mikrofirmalarning qarzdorliklari bo‘yicha ham ma’lumotlar to‘planib, statistik 
byulletenda aks ettirilganida, ko‘rsatkichlar yana bir necha mlrd.so‘mga oshgan bo‘lar edi.  

Barchamizga ma’lumki, har qanday davlatda ham muddati o‘tgan debitorlik va kreditorlik qarzlari muam
mosi ko‘lamini oshib borishi, xo‘jalik yurituvchi subyektlar faoliyatini susayishiga va iqtisodiy aloqalarda ishtirok 
etuvchi tomonlarning o‘zaro hamkorlikdan manfaatdorliklarini keskin kamayishiga olib keladi. 

Yuqorida qayd etilgan mulohazalar va keltirilgan raqamlardan ko‘rinib turibdiki, muddati o‘tgan qarzdorliklar 
muammosi nafaqat biror bir tanlangan davlat uchun balki, butun jahon hamjamiyati va iqtisodiyoti turli darajada 
rivojlangan barcha davlatlar uchun ham bugungi kunning eng dolzarb, o‘z yechimini kutayotgan masalalaridan 
biri hisoblanadi. 

Shu sababli iqtisodiy tizimni barqaror hamda mamlakat hududlarini o‘zaro mutanosiblikda rivojlanishini 
ta’minlashda iqtisodiymatematik usullardan foydalangan holda xo‘jalik yurituvchi subyektlar o‘rtasidagi mud
dati o‘tgan qarzdorliklarning zanjirsimon ketmaketligini tahlil qilish hamda ularni qisqartirish yuzasidan bozor 
iqtisodiyoti tamoyillariga mos keluvchi tadbirlarni o‘z vaqtida amalga oshirilishi qanchalik muhim ahamiyatga 
ega ekanligini tasavvur qilish qiyin emas.

O‘zbekiston Respublikasining 2022yil 12apreldagi “To‘lovga qobiliyatsizlik to‘g‘risida”gi O‘RQ763sonli 
Qonuni ning 3moddasida esa “to‘lovga qobiliyatsizlik – sud tomonidan e’tirof etilgan, qarzdorning pul majburi-
yatlari bo‘yicha kreditorlar talablarini to‘la hajmda qanoatlantirishga va (yoki) soliqlar hamda yig‘imlar bo‘yicha 
o‘z majburiyatlarini to‘la hajmda bajarishga qodir emasligi”, deb belgilab berilgan.

Haqiqatan ham to‘lovga layoqatsiz bo‘lgan xo‘jalik yurituvchi subyektning muddati o‘tgan qarzdorliklar 
muammosiga duchor bo‘lishining ehtimoli ancha yuqori bo‘ladi. Xo‘jalik yurituvchi subyektning to‘lovga layo
qatsizligi – bu xo‘jalik faoliyati samaradorligini shunday bir darajasiki, bunda xo‘jalik yurituvchi subyektning 
hisobvarag‘iga kelib tushgan pul mablag‘larini, shuningdek, o‘zining butun faoliyati davomida jamlagan likvidli 
aktivlarini o‘z majburiyatlarini bajarish bilan bog‘liq bo‘lgan xarajatlarni qoplash uchun yetarli emasligidir.

Shuni alohida ta’kidlash joizki, xo‘jalik yurituvchi subyektlarda aylanma mablag‘larning yetishmasligi yoki 
ushbu mablag‘larni o‘z vaqtida undirilmagan debitorlik qarziga aylanganligi, shuningdek, ro‘y berayotgan 
o‘zgarishlarga (qonunchilikni o‘zgarishi, siyosatni o‘zgarishi, iqtisodiyotni tartibga solish mexanizmlarini o‘zga
rishi, bozordagi vaziyatni o‘zgarishi va boshqalarga) tez va to‘liq moslasha olmasligi ham xo‘jalik yurituvchi 
subyektlarning samarali tarzda faoliyat yuritish doiralarini keskin cheklaydi. 

Xo‘jalik yurituvchi subyektlar o‘rtasidagi muddati o‘tgan qarzdorliklar muammosini ma’muriy usullar yor
damida yoki uchinchi bir tomonning aralashuvchi bilan ijobiy hal etilishiga erishib bo‘lmaydi. Zero, iqtisodiy  
muammolarning asl mohiyati va uning kelib chiqish sabablarini tahlil qilmagan holda ularni hal etish bo‘yicha 
amalga oshirilgan ma’muriy tadbirlarni qanday natijalar bilan tugagani hamda ularning asoratlari, sobiq “Ittifoq” 
davrida o‘tkazilgan tajribalardan bizga yaxshi ma’lum.

Xorijiy davlatlarda esa xo‘jalik yurituvchi subyektlar o‘rtasidagi muddati to‘lanmagan qarzdorliklarni undirish 
bilan Qarzlarni undirish agentliklari (Kollektorlik agentliklari) shug‘ullanib kelishmoqda. Bu xususda internet tar
mog‘ida bir qancha maqolalar mavjud. Xususan, “Biznes qarzlarini undirish qoidalari: bilishingiz kerak bo‘lgan 
hamma narsa” maqolasida qayd etilishicha: kreditorning qarzni undirish bo‘yicha amalga oshirgan harakatlari 
kutilgan natijani bermasa, qarzdorni yozma ravishda ogohlantirganidan so‘ng, kreditor qarzdorga doir barcha 
ma’lumotlarni tegishli choralarni ko‘rish uchun kollektorlik agentligiga topshiradi.

Biroq, kollektorlik agentliklari va ularning faoliyati, xo‘jalik yurituvchi subyektlar o‘rtasidagi muddati o‘tgan 
qarzdorliklarni qisqartirishning eng maqbul va qulay uslubi deb bo‘lmaydi. Kollektorlik agentligi tomonidan ikkita 
xo‘jalik yurituvchi subyekt o‘rtasidagi muddati o‘tgan qarzdorliklar muammosi tahlil qilinib, bosqichmabosqich 
tegishli choralar ko‘rilguniga qadar, boshqa bir nechta xo‘jalik yurituvchi subyektlar o‘rtasida qarzdorliklar 
muam mosi kelib chiqishi tabiiy bir holdir.  

Biz XXI asrda, axborot texnologiyalarining imkoniyatlaridan keng foydalangan holda mazkur qarzdor
liklarning joriy holatini mutassaddi davlat idorasi tomonidan makroiqtisodiy darajada tahlil qilish va bozor ta mo
yillariga mos keluvchi usullar yordamida muammoni imkon qadar qisqartirish bo‘yicha zaruriy choralarni o‘z 
vaqtida ko‘rilishi lozim degan g‘oyani ilgari surmoqdamiz. 

Buning uchun esa xo‘jalik yurituvchi subyektlar o‘rtasidagi muddati o‘tgan qarzdorliklar muammosiga 
tizimli tarzda yondashib, uning joriy holatini tahlil qilish talab etiladi. Bunda, yetkazib berilgan tovarlar, ko‘rsa
tilgan xizmatlar, bajarilgan ishlar hamda vaqtinchalik foydalanish uchun qarzga olingan mablag‘lar va unga 
hisoblangan foizlarni o‘z vaqtida, to‘liq to‘lab berilmasligi, iqtisodiy munosabatlar bo‘yicha o‘zaro bog‘langan 
xo‘jalik yurituvchi subyektlar o‘rtasida muddati o‘tgan karzdorliklarning zanjirsimon ketmaketligini yuzaga 
ke lishining ehtimoli juda yuqori  ekanligini e’tirof etishimiz muhim.

Demak, xo‘jalik yurituvchi subyektlar o‘rtasidagi muddati o‘tgan qarzdorliklarning joriy holatini tahlil qilish 
hamda iqtisodiy richag va mexanizmlar yordamida zaruriy tadbirlarni o‘z vaqtida amalga oshirish uchun esa 
tegishi nazariy bilimlarni shakllantirishimizda, yuqoridagi mulohazalarga tayanishimiz lozim. 

Bu borada italiyalik iqtisodchi olim Matteo Tomazelli o‘zining 2017‒2018-yillardagi “Iqtisodiy o‘sish va 
davlat qarzi: qarzdorliklar o‘z chegaralaridan chiqib ketganda” nomli ilmiy ishida quyidagilarni e’tirof etgan: 
“Butun dunyo bo‘ylab 2008yilda boshlangan “buyuk turg‘unlik” katta moliyaviy nomutanosibliklarni yuzaga 
keltirib, barcha davlatlarning qiziqishi va e’tiborini qarzdorliklar muammosiga qaratishga undadi. Bunda, 
asosiy ma salalardan biri, qarzdorliklar muammosini tadqiq qilish, o‘rganish uchun uzluksiz nazariy asoslarni 
hanuzgacha mavjud emasligidir”.

Haqiqatan ham xo‘jalik yurituvchi subyektlar o‘rtasidagi muddati o‘tgan qarzdorliklarga doir axborotlarni 
tahlil qilish, shuningdek, mazkur qarzdorliklarning zanjirsimon ketma-ketligini ifodalovchi grafiklarni shakllan
tirish va ushbu muammoni ijobiy hal etishning maqbul yo‘llarini aniqlash bo‘yicha bozor tamoyillariga mos 
keluvchi hamda amaliyotga bevosita qo‘llash mumkin bo‘lgan mukammal nazariya, mexanizm yoki usul mavjud 
emas.

Shuning uchun ham xo‘jalik yurituvchi subyektlar o‘rtasidagi muddati o‘tgan qarzdorliklarni qisqartirish, 
ya’ni muammoning maqbul yechimlarini asoslangan holda topishning mukammal iqtisodiymatematik usul
lari hanuzgacha yaratilmaganligi sababli – mazkur muammo bugungi kunga qadar birorta mamlakatda ham 
o‘zining ijobiy yechimini topgani yo‘q. 

Xo‘jalik yurituvchi subyektlar o‘rtasidagi muddati o‘tgan qarzdorliklar muammosini chuqurroq tahlil qila
digan bo‘lsak, mazkur muammo ho‘jalik yurituvchi subyektlarda o‘z moliyaviy majburiyatlarini bajarishlari uchun 
pul mablag‘larining yetishmasligi oqibatida yuzaga keladigan muammodir. Shu sababli ham biz muomaladagi 
pullar miqdorini asossiz ravishda oshirmagan holda ham iqtisodiy mexanizmlar yordamida xo‘jalik yurituvchi 
sub yektlar o‘rtasidagi muddati o‘tgan qarzdorliklarni imkon qadar qisqartirish mumkin degan fikrni ilgari surmoq-
damiz.

Bir so‘z bilan aytganda, biz o‘z oldimizga xo‘jalik yurituvchi subyektlar o‘rtasidagi muddati o‘tgan qarzdor
liklarning joriy holatini tahlil qilish hamda muomaladagi pullarni asossiz ravishda oshishiga yo‘l qo‘ymagan 
holda mazkur qarzdorliklarni imkon qadar qisqartirish imkoniyatini beruvchi uslubiy asoslarni hamda uni amali
yotga tatbiq etishga xizmat qiluvchi iqtisodiy richag va mexanizmlarni ishlab chiqish borasida fundamental 
tadqiqotlar olib borishni maqsad qilib qo‘yganmiz. 

Rossiyalik olimlarni ta’kidlashicha: “Har qanday nazariyaning asosida ma’lum darajada fundamental qoi-
dalar yotadi. Nazariya ushbu qoidalarga tayangan holda amaliy masalalarning yechimini topish uchun miqdoriy 
usullarni ishlab chiqishga yordam beradi” [16].

Ushbu olimlarning mulohazalariga tayangan holda, xo‘jalik yurituvchi subyektlar o‘rtasidagi muddati o‘tgan 
qarzdorliklar joriy holatiga doir elektron fayl ko‘rinishidagi axborotlarni qayta ishlashning yuqorida sanab o‘tilgan 
bosqichlarini har biri uchun o‘ziga xos bo‘lgan tartib va qoidalar ishlab chiqilishi lozim.

Yuqorida qayd etilgan mulohazalardan xulosa chiqargan holda shuni ta’kidlash joizki,   va  
 xo‘jalik yurituvchi subyektlar o‘rtasidagi muddati o‘tgan qarzdorliklar joriy holatiga doir tartiblangan 

axborotlarni ta’kidlab o‘tilgan bosqichlarda qayta ishlanishi mazkur qarzdorliklarning:
 joriy holatini aks ettiruvchi iqtisodiymatematik ko‘rsatkichlarni hisoblash va ularni tahlil qilish; 
 ekonometrik modellarni shakllantirish;
- zanjirsimon ketma-ketligining grafikli ko‘rinishini shakllantirish uchun qulay imkoniyatlarni yaratib beradi.
Xo‘jalik yurituvchi subyektlar o‘rtasidagi muddati o‘tgan qarzdorliklar joriy holatiga doir axborotlar maxsus 

jadvalga belgilangan qoidalar asosida to‘liq kiritib bo‘lingach, ushbu jadval ma’lumotlaridan foydalangan holda 
mazkur qarzdorliklarni turli kesimlarda, xususan:

- hududlar (jumladan, alohida bir tuman, shahar, viloyat) kesimida;
 banklar (jumladan, noto‘lovlar juft ishtirokchilarining tegishli hisobvaraqmlari ochilgan bir bank yoki bank 

filiali) kesimida;
 noto‘lovlar juft ishtirokchilarining banklardagi tegishli 20208, 20210, 20212, 20214, 20218 va hokazo 

bank hisobvaraqlari kesimida;
 vazirliklar va ularga tegishli korxona, tashkilotlar kesimida;
 qarzdorlik summalarini katta, kichik yoki ma’lum bir diapozonga tegishli summalarga toifalagan holda; 
 aniq bir sanaga yoki ma’lum bir davr kesimida;
 tanlangan bir yoki bir guruh xo‘jalik yurituvchi subyektlar kesimida;
 va hokazo bizni qiziqtirgan boshqa mezonlar asosida ham tahliliy ishlarni amalga oshirishga hamda 

mazkur qarzdorliklarning grafikli ko‘rinishini tahlil qilgan holda qarzdorliklarni iqtisodiy richag va mexanizmlar 
yordamida imkon qadar qisqartirishga imkoniyat yaratadi.

Bozor iqtisodiyotining muhim talablaridan biri shundan iboratki, xo‘jalik yurituvchi subyektlar faoliyatining 
moliyaviy natijalari samarali bo‘lishi lozim. Xo‘jalik yurituvchi subyektni yetarli darajadagi samaradorlikni ta’min
lamagan holda ya’ni, bozor tamoyillariga zid ravishda faoliyat yuritishi pirovard natijada nafaqat ushbu xo‘jalik 
subyektini balki, unga aloqador bo‘lgan boshqa xo‘jalik yurituvchi subyektlarni ham moliyaviy xususan, muddati 
o‘tgan qarzdorliklar muammosiga duchor qilishining ehtimoli yuqori.

Shu sababli ham bozor sharoitida muddati o‘tgan debitorlik va kreditorlik qarzlari muammosidan «himoya
lanish» uchun har bir xo‘jalik yurituvchi subyekt o‘z faoliyatini yetarli darajada samarali bo‘lishiga alohida e’tibor 
qaratishi talab etiladi. Xo‘jalik yurituvchi subyektlar o‘rtasida muddati o‘tgan qarzdorliklar yuzaga kelganda, uni 
tahlil qilish va muammoning maqbul yechimlarini topishda mazkur qarzdorliklar zanjirsimon ketmaketligining 
grafikli ko‘rinishini shakllantirilishi muhim rol o‘ynaydi.

